
				এই পাতাটির মুদ্রণ সংশোধন করা প্রয়োজন। 
ক্ষিতীশবংশাবলীচরিতম। ✓8ጭ
তিনি তদীয় নিবাসযোগ্য বহুসেীধাদি সমাকুল পাঁচ খানি পুরী নিৰ্ম্মাণ করাইয়া তাহাদিগকে দান করিলেন । O
ভট্টনারায়ণ কানাকুজের এক জন বিখ্যাত রাজা ক্ষিতীশের পুত্র। র্তাহার লোকাতীত কৰ্ম্মে বঙ্গাধিপতি যার পর নাই পরিতুষ্ট হইয়। কয়েক খান্নি গ্রাম পুরস্কার দিতে ইচ্ছুক হইলেন। কিন্তু তদানীন্তন ব্রাহ্মণের বড় শুদ্ধাচারী ছিলেন। অবৈধ কৰ্ম্মে কিছুতেই তাহাদের অভিরুচি জন্মিত না । রাজা কয়েক খানি গ্রাম দিতে চাহিলেন বটে, কিন্তু গ্রাম মধ্যে গো, হিরণ্য, তিল লৌহ প্রভৃতি অনেক দুষ্প্রতিগ্রহ দ্রব্য আছে। সেই সকল দ্রব্যের দান লইলে ধৰ্ম্মে প্রত্যবায় হয়, অতএব ভট্টনারায়ণ কিঞ্চিৎ মূল্য দিয়া তৎসমুদায় গ্রাম ক্রুয় করিলেন।
ক্ষিতীশবংশাবলী প্রণেতা ভট্টনারায়ণকে রাজপুত্র বলিয়া নির্দেশ করিয়াছেন। পাঠকের সে কথায় কি বিশ্বাস হয় ? আদিশূর ব্রাহ্মণ আনিবার জন্য কান্যকুজে দূত পাঠাইলেন। কনোজরাজ দূতমুখে সমস্ত বাৰ্ত্তা শুনিয়া পাচ জন বেদবিদ ব্রাহ্মণকে ডাকাইয়া বলিলেন—“ আপনার বঙ্গদেশে গিয়া যজ্ঞ করুন। ” ভট্টনারায়ণ রাজপুত্র,—এই অনুমতিতে র্তাহার ও সিংহাসন টলমল করিয়া উঠিল । তিনি দ্বিরুক্তি করিলেন না। যজ্ঞের নাম শুনিয়া সামান্য গৃহবিপ্রের মত যেন অর্থলোভে বঙ্গদেশে ছুটিয়া আসিলেন। ভাল তাও হউক, এখানে আবার আদিশূর বলিলেন—“ আপনাদিগকে কয়েক খানি গ্রাম দিতেছি, আপনার আমার রাজ্যে বাস করুন। ” ভট্টনারায়ণের তাহাতেও দ্বিরুক্তি নাই, অমানবদনে রাজার বাক্যে অন্নমোদন করিলেন । স্বদেশে কত মুখৈস্বৰ্য্য, তৎপ্রতি দৃষ্টপাতও করিলেন না, একবার ও ভাবিলেন না, বঙ্গদেশেই বাস করিলেন । এগুলি রাজপুত্রের লক্ষণ নয়। পাঠক ! বলিতে পারেন ভট্টনারায়ণ কেন তবে রাজপুত্র বলিয়া বর্ণিত হইয়াছেন ? নবদ্বীপের কৃষ্ণচন্দ্র রাজা ভট্টনারায়ণের বংশসস্তৃত। কৃষ্ণচন্দ্রের রাজসভাতেই ক্ষিতীশবংশাবলী রচিত হইয়াছিল। গ্রন্থকার রাজপরিবারের গৌরব বৃদ্ধির নিমিত্ত ক্ষিতীশকে রাজা বলিয়। উল্লেখ করি য়াছেন। বনিদী ঘরের সকলেই আদর করেন। গ্রন্থকারের মনোগত অভি. প্রায় এই—কৃষ্ণচন্দ্র রাজা কেবল উৰ্দ্ধতন কয়েক পুরুষ হইতেই যে এদেশের মাননীয় পূজনীয় ও ধনশীল কুলবান এমন নয়, কান্যকুজেও তাহার পূর্বপুরুষেরা বিলক্ষণ প্রতিষ্ঠাশালী ছিলেন–র্তাহারা বনিদী রাজা । ইহাতে

